
АҚШ Президентінің Кәсіпкерлік мәселелері жөніндегі президенттік саммите сөйлеген сөзі 

Рональд Рейган атындағы ғимарат және Халықаралық сауда орталығы 

Вашингтон, Колумбия округі 

ПРЕЗИДЕНТ: Кҿп-кҿп рахмет. Барлықтарыңыздың жайғасып отыруларыңызды ҿтінемін. Кеш жарық, жиналған 

қауым, Вашингтонға қош келдіңіздер.  

 Жеке ҿмірімде жҽне президент ретінде кҿпшілігіңіздің отандарыңызға сапар шегу құрметіне ие болдым, жҽне 

ҽрдайым сіздер мен сіздердің отандастарыңыз кҿрсеткен жылышырайлылық пен қонақжайлыққа алғыс білдіріп 

жүрдім. Бұл кеште осы қонақжайлыққа қайтарыммен жауап беру мүмкіндігі тигеніне қуаныштымын.  

Кҿпшілігіңіз біздің елге тұңғыш рет табан тіреп отырғандарыңызды білемін. Сондықтан, Америка халқының атынан 

сіздерге «Америка Құрама Штаттарына қош келдіңіздер!» дегім келеді. (Қол шапалақтау)  

Сіздерді Кҽсіпкерлік мҽселелері жҿніндегі президенттік саммит аясында қабылдау – аса үлкен мҽртебе. Бұл – 

бүкіл мен басқаратын ҽкімшіліктің келісе отырып атқарған жұмысы, сондықтан мен осы басқосуды ұйымдастырған 

жҽне дҽл осы кеште ортамызда отырған барша еңбекқор қызметкерлерге жҽне барлық департаменттер мен 

министрліктердің басшыларына рахмет айтамын.  

Олардың арасында АҚШ-тың сауда ҿкілі, Елші Рон Кирк мырза да бар. Рон қайда? Қошамет. (Қол шапалақтау) 

Ҽсіресе, осы саммитті ҿткізу шарасына жетекшілік еткен екі департамент пен олардың басшыларына ерекше 

алғыс білдіремін, олар – Сауда министрі Гэри Лок жҽне Мемлекеттік хатшы Хиллари Клинтон. Бұларға үлкен 

қошамет кҿрсетіп қоюларыңызды ҿтінемін. (Қол шапалақтау)  

Біздің арамызда «қайтсек сайлаушыларымыздың «Американдық арманды» жүзеге асыруына қолғабыс тигіземіз» 

деп күн сайын еңбек етіп жүрген жҽне ҿмір жолдары америкалықтардың барлығы кҿзінің қарашығындай 

қадірлейтін ҽралуандылық пен тең мүмкіндіктердің нағыз үлгісі саналатын Конгресс мүшелері отыр. Олар: Найдия 

Веласкес, ол, сондай Ҿкілдер палатасындағы Шағын бизнес комитетінің тҿрайымы қызметін атқарады. (Қол 

шапалақтау). Кейт Уилсон да осында отыр. (Қол шапалақтау). Андрэ Карсон да арамызда. (Қол шапалақтау).   

Ең бастысы, сіздердің баршаңызға осы тарихи оқиғаның құрамдас бҿлігі болғандарыңыз үшін алғыс айтамын. 

Сіздер АҚШ-тың ҽр түкпірінен, сондай-ақ, Латын Америкасынан Африкаға, Еуропадан Орталық Азияға, Таяу 

Шығыстан Оңтүстік-Шығыс Азияға дейінгі аралықты алып жатқан ҽлемнің 60-қа жуық елінен ат арылтып келіп 

отырсыздар.  

Сіздер ҿздеріңізбен бірге ҽлемнің ең ұлы салт-дҽстүрлері мен мҽдениеттерінің бай гүлдестесін ала келдіңіздер. 

Ҿздеріңізбен бірге түрлі дене түстері мен дүниетанымдардың, нҽсілдер мен діндердің жарасымды жиынтығын 

алып келдіңіздер. Сіздер жаңа ҿндіріске түрен салған алысты болжаған кҿрегенсіздер ҽрі бизнесін немесе 

қауымдастығын құруға ұмтылған жас кҽсіпкерсіздер.   



Дегенмен, бүгін бҽріміз де нақты ҽрі баршамызға ортақ мүдделермен келдік. Лайықты ҿмір сүруге деген. Білім 

алуға деген. Салауатты ҿмір сүруге деген. Бҽлкім, ҽлдекімге пара берместен, бизнес бастауға деген. Ел 

басқарушылардың жұмысы туралы еркін пікір айтуға деген. Бейбітшілік пен қауіпсіздікте ҿмір сүруге жҽне 

балаларымызға бұдан да бақытты болашақ сыйлауға деген. Біз мұнда осы нақты ҽрі баршамызға ортақ мүдделер 

біріктіреді деген нық сеніммен жиналдық.  

Бас қосып отырғанымызға жҽне бір себеп – жылдар бойы, ортақ игіліктеріміздің кҿптігіне қарамастан, Америка 

Құрама Штаттары мен ҽлемдегі мұсылман қауымдастықтары ҿздерін ҿзара сенімсіздіктің құрбаны сезініп келе 

жатыр.   

Сондықтан да мен осыдан бір жылдай бұрын Каир қаласына барып, Америка Құрама Штаттары мен мұсылман 

қауымдастықтары арасында ортақ мүдде мен ҿзара құрметке негізделген жаңа ҿмірді бастауға шақырған едім. 

Бұл мақсатқа бір жылдың, тіпті бірнеше жылдың ішінде қол жеткізу мүмкін еместігін жақсы білдім. Бірақ мен 

ҽйтеуір бастауымыз керек екенін жҽне оны жүзеге асыру жауапкершілігі бҽріміздің мойнымызда екенін түсіндім.  

Президент ретінде мен Америка, ҽсіресе шиеленістің себепкері болып отырған қауіпсіздік жҽне саяси 

мҽселелерде, ҿзінің мойнына алған жауапкершіліктерін бұл жолы да орындап отырғанына кҿз жеткізгім келді. 

Америка Құрама Штаттары үлкен жауапкершілікпен Ирактағы соғысты аяқтамақ, жҽне біз Ирак халқымен ҽріптесе 

отырып олардың ұзақмерзімді гүлдену мен қауіпсіздікке аяқ салуы жолында еңбек етеміз. Ауғанстан мен 

Пҽкістанда жҽне олардың айналасында біз тек экстремистерді оқшаулауда ғана емес, жемқорлықпен күресіп, 

жекелеген адамдардың жҽне жалпы ҽлеуметтің ҿмірін жақсартатын дамуға қол жеткізу мақсатында жаңа 

ҽріптестіктің негізін қалап жатырмыз.   

Осы кеште тағы да қайталап айтамын: Алда күтіп тұрған қиындықтарға қарамастан, мен президент болып 

тұрғанда Америка Құрама Штаттары израильдықтар мен палестиндіктердің құқықтары мен қауіпсіздігін 

қамтамасыз ете алатын «екі мемлекет» принципінен тайқымақ емес. (Қол шапалақтау), АҚШ, сондай-ақ бүкіл 

ҽлемде барша халыққа ҽділдік пен дҽуірлеу, адам құқықтарының сақталуы мен лайықты ҿмір іздейтіндермен бір 

сапта күресуін жалғастыра береді.  

Каирдегі сҿйлеген сҿзімде мен Америка Құрама Штаттары қауіпсіздік жҽне саясат мҽселелерімен айналыса 

береді деп уҽде бергеніммен, бізге бұдан басқа нҽрселердің қажет екенін де баса айтқан едім: ол – бір-бірімізді 

тыңдауға, бір-бірімізден үйренуге жҽне бір-бірімізге құрмет кҿрсетуге деген тұрақты жігер. Сонымен қоса мен тек 

үкіметтер арасында ғана емес, адамдар арасында олардың, яғни сіздердің, ҿмірлеріңіздегі ең маңызды деген 

мҽселелер бойынша ҽріптестік орнатуға уҽде бергенмін.   

Кҿп жұрт мұның жүзеге асатынына күмҽнмен қарады. Десе де, ҿткен жыл ішінде АҚШ жұртпен байланыс орнатып, 

ҿзгелерге құлақ салумен болды. Біз ҽлемнің ҽр түкпіріндегі мыңдаған халықпен, оның ішінде сіздердің 

кҿпшілігіңізбен, конфессияаралық диалог ұйымдастырып, қоғам ҿкілдерімен кездесулер, дҿңгелек үстелдер мен 

жүздесулер ҿткіздік. Басқа кҿптеген адамдар сияқты сіздер де, ҽрқайсыңыз ҿз қал-қадеріңізше, біріңіз кҽсіпкер не 

білімгер ретінде, ал енді біріңіз конфессия жетекшісі не ғалым ретінде, жауап қолын создыңыздар.   

Бҽлкім, ең тың ұсыныс қазір арамызда отырған Кувейт азаматы доктор Наиф ҽл-Мутавадан түскен шығар. Доктор 

Мутава қайда отыр екен? (Қол шапалақтау). Оның комикстеріндегі Ислам ілімдері мен тҿзімділікті насихаттайтын 

Супергеройлары кҿптеген жас қыз-жігіттердің фантазиясын оятты. Менің Каирдегі сҿйлеген сҿзімнен соң Мутаваға 

осындай идея келіпті. Сҿйтіп, оның комикс кітаптарының арқасында Супермен мен Бэтмен ҿздерінің мұсылман 

ҽріптестерімен қауышты. (Күлкі). Олар да бір-бірімен жақсы тіл табысыпты деп естідім. (Күлкі). Күмҽндеріңіз 

болмасын. (Қол шапалақтау).  



Бір-бірімізге құлақ салу арқылы біз бірлесе жұмыс істеуге мүмкіндік алдық. Біз білім саласындағы араластық 

ауқымын кеңейттік, себебі білім – ХХІ ғасырдың валютасы. Біздің елдің ғылым саласындағы беделді ҿкілдері 

ғылым мен технология саласында ынтымақтастықты арттыру жолдарын іздеп кейбіреулеріңіздің елдеріңізде 

сапармен жүр.    

Біз ғаламдық денсаулық сақтау саласын ілгерілетіп жатырмыз, мҽселен Ислам конференциясы ұйымымен 

полиомиелиттен арылуға күш салудамыз. Бұл біздің ИКҰ-мен бірлесіп атқарып жатқан жұмысымыздың бір парасы 

ғана, бұл шаруаны менің арнайы ҿкілім Рашад Хусейн басқарып келеді, ол қазір біздің ортамызда. Рашад қане? 

(Қол шапалақтау) 

Сондай-ақ біз экономикалық дамудың аясын кеңейту мақсатында тізе қосып отырмыз. «Үлкен жиырмалықтың» 

ҽлемнің түйткілді экономикалық мҽселелеріне қатысты шешім қабылдауда алдыңғы орынға шығуы бұл 

мҽселелерді кҿбірек елдердің, атап айтсақ, Түркия, Сауд Арабиясы, Үндістан жҽне Индонезия сияқты 

мемлекеттердің талқылауына мүмкіндік берді. Ал бүгін біз менің Америка Құрама штаттары мен ҽлемдегі 

мұсылман қауымдастықтарындағы бизнес жетекшілері, қорлар мен кҽсіпкерлер арасындағы байланысты нығайту 

туралы Каирде берген уҽдемді орындау үшін бас қосып отырмыз.   

Бір кісінің: «Біздің алдымызда қауіпсіздік мҽселелері, саяси жҽне ҽлеуметтік қиындықтар тұр, ал саммит неге 

кҽсіпкерлік тақырыбын ғана қаузайды?» - деп сұрағаны есімде. Мұның қарапайым жауабы бар.  

Кҽсіпкерлік – себебі сіздер біздің дҽл осы салада бір-бірімізден үйренетініміз кҿп дедіңіздер. Америка 

жаңашылдар мен ҿнертапқыштарға кең мүмкіндік беретін қоғам ретінде ҿз тҽжірибесімен бҿлісе алады; бұл елде 

кез-келген ер не ҽйел адам ҿз арманын жүзеге асыра алады: асүйдегі үстел басында немесе гаражда туындаған 

идеяны жаңа бизнеске, тіпті бүкіл ҽлемді ҿзгертетін үлкен ҿндіріске айналдыруға мүмкіндік бар.  

Кҽсіпкерлік – себебі адамзат тарихының ҿн бойында нарық ҽлемдегі ҿз еліне кең мүмкіндіктер беру жҽне халықты 

кедейшілік қамытынан құтқарудағы ең ҽлеуетті күш ретінде танылған.  

Кҽсіпкерлік – себебі бұл екі тараптың да экономикалық мүддесімен қабысып жатыр. АҚШ-тың мұсылмандары 

басым елдермен арадағы сауда кҿлемі артты. Алайда, мұсылман елімен осы сауда-саттықты тұтас алып 

қарағанда, оның кҿлемі бір ғана ел – Мексикамен арадағы сауда кҿлеміндей-ақ. Демек, барлығымыздың 

елідерімізде жаңа мүмкіндіктер мен дамуға қол жеткізу жолында біздің бірлесе отырып, ҽріптестік жолымен 

атқарар жұмысымыз ҿте кҿп.   

Ҽлеуметтік кҽсіпкерлік – себебі, Чикагода қоғамдық ұйымдастырушы ретінде еңбек ете жүріп ұғынғаным, шынайы 

ҿзгеріс тҿменнен, тамырдан басталады, ең алдымен ол ҿз қауымдастығына қызмет етіп жүрген қарапайым 

адамдардың арман-тілектерінен бастау алады.  

Біздің мұнда жиналып отырғанымыздың себебі де сол. Осы алқалы жиынға біздің байланыс ҽдісімізді Yahoo-дың 

кҿмегімен түбірімен ҿзгерткен Джерри Янг отыр. Джерри осында ма? Ол қайда болды екен? Ол ертең келеді екен. 

Сондай-ақ пікір таластыру жҽне даму мақсатында кибер-кафелер мен Интернетте жаңа форумдар ашқан 

кҽсіпкерлер. Тізе қосу арқылы сіздер ХХІ ғасырдың кескінін жасайтын жаңа технологияны жарияға шығара 

аласыздар.  

Арамызда бірер уақыт бұрын ҿзім жеке кездескен доктор Мұхамед Ибраһим бар, оның құрған телекоммуникация 

империясы бүкіл Африка халқының тынысын ашты. Сонымен қатар, бизнесін кеңге жайып, жаңа адамдарды 

жұмысқа алуға ынталы мұратшыл кҽсіпкерлер бар. Бірлесе отырып сіздер капиталға қол жеткізу мҽселесін шеше 

аласыздар. Бізде Қатардан келген Шейха Һанади мен жаңа ҿзім кездескен Уаид ҽл-Тауил сияқты жаңашыл 



жандар бар. Батыс жағалаудан келген жиырма жастағы бұл студент қыз Палестина жастарына арнап даярлау 

орталықтарын салғысы келеді. Бірлесе отырып олар ҽйел кҽсіпкерлердің шексіз талантын паш етеді жҽне 

қыздарын оқытқан жҽне оларға мүмкіндік берген елдердің дамуға кҿбірек мүмкіндігі бар екенінің дҽлелі бола 

алады. Ҿз басым бұған сенемін. (Қол шапалақтау).  

Біздің арамызда Facebоok-ті жҽне менің сайлау кампанияма ҿте кҿп жас қыз-жігіттерді тарта алған 

MyBarackObama.com атты онлайн-қауымдастықты құрған Криз Хьюз бар. (Күлкі) Біздің арамызда жас қыз-

жігіттерді ертеңгі күннің кҿшбасшысы болуға баулып жатқан йорданиялық Сорайа Салти бар. (Қол шапалақтау). 

Бірлесе отырып олар ҽлемдегі жастардың ұлы потенциалы мен арман-үміттерінің үлгісі бола алады.  

Бізде Три Мумпуни сияқты ҽлеуметтік кҽсіпкерлер де бар (қол шапалақтау),  ол Индонезияның ауылдық 

жерлеріндегі халықтың электр энериясын пайдаланып, су энергиясынан пайда табуына қолғабыс жасаған. 

Сондай-ақ Ауғанстаннан келген Андейша Фарид сияқты келесі буын ҿкілдеріне, қыз балаларға, білім беру сияқты 

ҿте қатерлі іске бел шеше кіріскен. (Қол шапалақтау). Жинала келе бұлар бізге ортақ дҽуірлеу мен тұрақты 

гүлдену салтанат құратын болашақты меңзеп тұр.   

Сондай-ақ мен доктор Юнус жайлы айта кетейін, сізбен тағы кездесіп тұрғаным қандай ғанибет. «Грамин банктің» 

тарихын, оның алдымен Оңтүстік Азияда, кейін бүкіл ҽлемде сіңірі шыққан кедейлер арасында кҽсіпкерлікті 

қаржыландыруда атқарған орасан зор еңбегін  кҿпшілік біледі деп ойлаймын.  

Осы арқылы сіздер орасан зор потенциалды ҽйгілеп, бҽріміз бірге қол жеткізе алатын болашақты нұсқап 

отырсыздар. Осы кеште мен жаңа ҽріптестік пен бастамалар сериясы туралы мақтанышпен хабарлаймын, бұлар 

біздің осы айтылғандарды жүзеге асыруымызға кҿмектеседі.  

Америка Құрама штаттары бірнеше жаңа алмасу бағдарламаларын ашып отыр. Біз мұсылмандары басым 

елдердегі бизнес саласындағы жҽне ҽлеуметтік кҽсіпкерлерді АҚШ-қа шақырамыз жҽне олардың америкалық 

ҽріпестерін сіздердің елдерден үйренуге жібереміз. (Қол шапалақтау). Технология саласында жұмыс істеп жатқан 

ҽйел азаматтардың тҽжірибеден ҿту немесе кҽсіби деңгейін ҿсіру мақсатында АҚШ-қа келуге мүмкіндігі турады. 

Кҽсіпкерлік үшін ең маңыздысы инновация болғандықтан, біз ғылым саласындағы оқытушылар үшін де жаңа 

алмасу бағдарламаларын ҽзірлеп жатырмыз. 

Біз құрып жатқан жаңа ҽріптестік шеңберінде Силикон алқабындағы хай-тек лидерлері Таяу Шығыстағы, 

Түркиядағы жҽне Оңтүстік-Шығыс Азиядағы ҽріптестерімен венчур капиталы, жобаларды басқару, технологиялық 

инкубатор саласындағы жетістіктерімен бҿлісетін болады.  

Мен Каирде мҽлім еткен Ғаламдық Технология жҽне инновация қоры  2  миллиард доллардан астам инвестиция 

тарта алатынын хабарлаймын. Бұл – жеке капитал, жҽне ол біздің елдеріміздегі жұрттың телекоммуникация, 

денсаулық сақтау, білім жҽне инфрақұрылым салаларындағы мүмкіндіктерін арттыратын болады.  

Соңында айтарым, біз бұл саммит барысында мен атап ҿткен бағдарламаларды жасап қана қоймаймыз, біз осы 

жерден тоқтамақ емеспіз. Бірлесе отырып біз кҽсіпкерліктің жаңа дҽуірін бастадық: осы аптада бүкіл Вашингтонда 

шаралар ҿтеді, одан соң бүкіл ҽлемде аймақтық конференциялар ұйымдастырылады.   

Премьер-министр Ердоғанның Кҽсіпкерлік мҽселелер жҿніндегі саммитті келер жылы Түркияда ҿткізуге келісім 

бергенін осы кеште сіздерге қуанышпен жеткізіп тұрмын. (Қол шапалақтау). Сондықтан мен премьер-министр мен 

Түркиядағы жеке сектор кҿшбасшыларын осы аптада қанат бітірген бақытты сҽтті баянды етуге кҿмектескені үшін 

алғыс айтамын.  



Жоғарыда айтып ҿткенімдей, біздің бұл бастамаларды жүзеге асыра алатымызға күмҽнмен қарайтындар бар. 

Бүкіл ҽлемнің алдында тұрған қиындықтардың ауқымын ескере отырып (шындықтың бетіне тура қарайықшы, ҽр 

күн сайын теледидардан жаман хабар алып жатамыз ғой) кей кезде бұл міндетті орындауда қарапайым халықтың 

ықыласы мен адал істері бұл міндетті орындауға жеткіліксіз болып қалмай ма деген алдамшы ой да қылаң беріп 

қалатыны рас. Адамдар арасындағы ҽріптестіктің ҽлемді қайта түлетуге қауқары жетететініне ҽлі де күмҽнмен 

қарайтындарға айтарым: дҽл қазір ортамызда отырған азаматтарға кҿз салыңыздаршы.  

Микроқаржыландыру идеясын қолға алып, ҿз елінің ауылдық тұрғындарына, ҽсіресе балалар мен ҽйелдерге кең 

мүмкіндіктер ашып берген профессорға қараңыздаршы. Бұл - доктор Юнустың ҿте сенімді  мысалы.  

Мұхамед ҿзінің идеясын пҽкістандық ҽйелге айтқаннан кейін не болғанын қараңыздар, ол кісі содан бері 

аударғанда «ғажайып» деген мағына беретін қор арқылы жүздеген мың ҽйел мен баланы кедейліктің қамытынан 

құтқарды. Бұл – Рошане Зафардың мысалы. (Қол шапалақтау).  

Бұл идея күллі ҽлемге жайылғанда не болғанына кҿз салыңыз: бұған Пҽкістаннан Индонезияға дейінгі аралықтағы 

елдерде ауылдағы кедейлікпен күреске ат салысқан менің анам сияқты кҿптеген адамдар араласты. Осы бір 

қарапайым адамнан бастау алған қарпайым идея осы күні миллиондаған жанның ҿміріне ҿзгеріс ҽкелді. 

Кҽсіпкерлік рухы дегеніміз – осы.  

Демек, біз ұмтылып отырған жаңа ҿмірге қол жеткізу жай мүмкін ғана емес, ол қазірдің ҿзінде басталып кетті. Ол 

дҽл біз ойлаған сияқты «болашақ бізді бҿлшектеп тұрғандарға емес, керісінше жұмылып жұдырық болғандарға; 

қиратушыларға емес, тұрғызушыларға; ҿткен ҿмірде айналсоқтап қалғандарға емес, ҽділет пен дҽуірлеудің 

заманының болатынына, нҽсіліне, дініне қарамастан барлық адамзат баласына лайықты құрмет кҿрсетілетін 

болашақтың келетіне біз сияқты кҽміл ҽрі қалтқысыз сенетіндерге тиесілі» деп санайтын, сіздердің 

ҽрқайсыңыздың жҽне ҽлемнің миллиондаған адамдарының жүрегінде.  

Міне, біздің осы конференция барысында жарыққа шығарғымыз келген потенциал – осы, жҽне біз бұл үдерісті осы 

аптада ғана емес, келер айларда тіпті келер жылдарда жалғастыра беруден үміттіміз. Сондықтан, бҽріңіздің 

қатысып отырғандарыңызға разылығымды білдіремін. Бір Құдай сіздерге жар болсын жҽне бҽріңізге бейбітшілік 

берсін. Сіздерге мың алғыс. Рахмет. (Қол шапалақтау).   

 


